
Xlimalakasiyakán

Felipe Ávila

Lakampi tlan naakgatakgsaw lantla xlamakgolh lizapatis-
tas chu lantla makgtanunít xtalakapastaknikán kkilata-

matkán k México xlakaskinka pulana naakgatakgsaw wantu 
wanikán Plan de Ayala, antá imá kkapsnat lichiwinanit tu li-
takgatsankgakgonit xalak kgalhú natalán.

Antá imá kkapsnat lakgtsokgwalikgolh lizapatistas xta-
lakapastaknikán chu tu litakgatsankgakgolh lata minchitá 
kilhtamakú. Wa ima kapsnat tu wanikán Plan de Ayala lu 
xlakaskinka xpalakata wa lilakatsukunit lizapatismo, antá pu-
laktanuma tu xpatsastalanimakgolh, lata titsukukgolh talat-
lawakgoy mapakgsiná Díaz hasta akxní titalamakgasitsikgolh 
Madero. 

Wa imá lilakatsukulh Plan de Ayala akxní nimatlanik-
golh xlakkaxlatkán Madero chu Zapata akxni julio chu agos-
to lata xtlawama kata 1911, akxní tilitayakgolh lizapatistas 
pi namakgaxtakgkgó xlitalankán kum xmakgantuxtika tu 
xlitayanikgokanit, kum xmaxkipalakgoka chu xmakgpitsini-
kgoka xtiyatkán´kachikinín lakum xlisawankanit k Plan de 
San Luis tu xlitayanit Madero, nakskimakgolh pi wa xmaka-
tika xtalismaninkán akxni xlaksakkgolh xmapakgsninakán 
lakum xlitayanikgokanit akxni tilalh Revolución. Lu takatsi-
ykú tu lanit akxní nikgantuxtunit lakkaxlat, akxní xmakgan-
tuxtipatan Madero tu kskimakgolh lizapatistas lakum wanit 
limapakgsín, kum xmastakgolh xlikankan lakampi tlan xtatli-
wakglhtawalakgolh laktlanka mapukuxtunanín chu gobierno 
federal, wa xtapakgsiwí  Leon de la Barra chu xwankanit pi 

nalakgsputa taakglhuwit tu xmakgampakikgonit lizapatistas  
kMorelos. 

Nimatlanilh lantla xmamakgxtakganampatan Madero 
xpalakata luxtatlankaniwí de la Barra, wanti namapakgsiná 
xwanit tlankaliya, chu lantla xtalatlawamakgolh taropani li-
zapatistas litasayalh pinixkgalhikgó limakgatliwakga Madero 
chu de la Barra, wa ima xpalakata lilipuwankgolh lizapatistas.

Ksputut agosto lata xtlawama kata 1911 ksakgalinamak-
golh taropani’, nelh makgtanokgolh klakkaxlat lizapatistas 
chu nimakgaxtakgkgolh xlikankán, nichalhuwa latamanin tix-
tatayakgoy Zapata wampi tatsalakgoka lata chankgolh kxkil-
hpan Puebla. Xlekgalhchaxán enero akxní xtlawama kata 1911 
makachanka kpumapakgsín Madero, wampi wa lizapatistas 
xkatsikgoya pinikititatayakgoka chu naxkatsikgoya pi xlak-
tilhpatankgokán. Wachá xpalakata lakampi natatayakgokan 
lizapatistas lakapastaklh Zapata pi xlakaskinka natalakgt-
sokgwalí maktam kapsnat antani natalhkatawalá xtalakapas-
taknikán chu xtakgatsankgatkán. Chaná nemá kxtsukut no-
viembre akxní xtlawama kata 1911 skinilh makgalhtawakganá 
Otilio Montaño, wanti na xtatayá, pi aktanks xlakgtsokgwalih 
xtalakapastaknikan chu xtakgatsankgatkán lizapatistas. 

Wanti lukatsí tu lanit chu na luxtatayakgó lizapatistas wa-
nikán Francisco Mercado, nomá xla lichiwinán:

Akxní tlankaliyani xtakgalhchiwinán Otilio Montaño, wa 
imá Zapata skinilh litlan lakampi xlakgtsokgwalilh maktam 
xakapsnat antaní xtalichiwinalh xtakgatsankgatkán,  xpa-
lakata pi wi ti nixkanalanikgó chu ka takgalhán chu lamakg-
nit xliyawakgokán, xwananín toro xwanikgokan, nixkatsikgó 
amakgapitsin natalinín pi xatlan talakapastakni tu xmakgan-
tuxtipatankgó, wa xpalakata Emiliano Zapata malakkaxt-
lawinalh imá kapsnat tu wanikán Plan de Ayala, antaní tal-
hkatawalanit xtalakapastaknikan lizapatistas. 1

1	 Rosalin Rosoff y Anita Aguilar, Así firmaron el plan de Ayala, México 
SepSetentas, 1976, pp. 35- 36.

Lata lichiwinán ti luxamakgán lizapatista, wanti wanikan Por-
firio Palacios, wa imá Plan de Ayala talakgtsokgwalilh kJumil-
tepec, tu tapakgsiy kxamunicipio Ocuituco, lakatsu kPuebla. 

Lekgalhtawakgalh Zapata chu talikgalhchiwinalh mak-
galhtawakganá Otilio Montaño. Alistalh, akxní katsikgolh 
pi nimakgantuxtilh Madero tu kskimakgolh lizapatistas, wa 
ima Zapata makgawanilh xakapsnat Plan de Aayala. Akx-
ní xlipuxamatsayán noviembre xtlawama kata 1911 tsukuka 
makgawanikan imá kapsnat kkachikín Ayoxustla, tu tapakgsí 
kmunicipio Huehuetlán el Chico, antá kPuebla. Lakum wan 
wanti naluxamakgan lizapatista, Carlos Reyes Avilés, kali-
lakgalhamanat xyá chiki kkachikín antani aktanks patsana-
nikgolh ima kapsnat. Antá makgastokgkgolh Zapata xanapu-
xkún, nomá wanikgolh:

Wanti nipekwankgó, kafirmanankgolh… alistalh antaní 
xya aktsu xalakgwán pumakgatsokgni, wantu luliwana ma-
kikgonitku latamanín xalak Ayoxustla, wa imá makgalh-
tawakganá ti xlitapakawí Otilio Montaño, lata pixchalanka 
xchiwinan, lekgalhtawakgalh ima Plan de Ayala. Putam ti 
xmakgtakgastokgkgonit liwana kgaxmatkgolh, tlan tlawak-
golh tu xlichiwinanit chu wanti xanapuxkunán lupaxawana 
firmanankgolh.

Alistalh, akxní taspitpá kMorelos, antá kAjuchitlán, wa ima 
Zapata tasanilh cura xalak Huautla lakampi maklhuwa kl-
hkáxtulh kxmáquina tu xtalhkatawalanit kPlan. Alistalh, 
maklhuwa malakgachalh kxapumapakgsín xakilhtutu kachi-
kinín kMéxico, chu namalakgachananilh Gildardo Magaña, 
wanti xpalakachiwinankgó lizapatistas kMéxico, lakampi na-
makgawaniy imá kapsnat kxa periódico tu kxlikalanka kim-
paiskán xlekgalhtawakgakgokán. Kaxmanwá El Diario del 
Hogar makgawanilh, wampi wa xmalaná imá periódico pu-
lana skinilh talakaskín mapakgsiná Madero lakampi tlan na-



makgawaní, tlan tlawalh mapakgsiná, lakampi nalakgapaskgó 
latamanín lantla xtayat Zapata wan.2

Wa imá lekgalhtawakga tamakgawanima lakampi nasma-
nipasakgoy takgalhtawakga lakkamanán chu lakampi lakax-
tam nachán takgalhtawakga, lakampi na nachan antani ka ka-
limaxkganaya kachikinín. 

2	  Porfirio Palacios, El Plan de Ayala. Sus orígenes y su promulgación, 
México, s/e, pp. 53-56; Rosoff y Aguilar, op. cit., pp. 37- 38, y Gildardo 
Magaña, Emiliano zapata y el agrarismo en México, vol. ii, México, s/e, 
3 vols., 1934- 1941, pp. 80-83.



[  11 ]

Wa ima Plan de Ayala1

John Womack Jr.

Wa ima lizapatistas luxmaxkikgó takaknit kapsnat tu 
wanikan Plan de Ayala. Lata akxní timakgampakika, 

akxní ksputut noviembre lata xtlawama kata 1911, lata chalh 
kata 1988 akxní timatankganuwalika, wa ima ti xlakapuxkulak-
gonit lizapatistas xkatsikgoy pi luxlakaskinka tu xlichiwinanit 
Plan de Ayala chu lakum sikulana tatsokgni limaxtukgolh.  Ni 
xlakaskinkgó natamaktujú imá kapsnat, xliwankgó pi kaputam 
xkaknika tu taskujut xlakapastakkgonit, xpalakata pi xpuwank-
gó pi wa ima xtalakapastaknikán nalitatliwakglha kimpulata-
mankán. Maski nelh lukalanka antaní xmapakgsinankgó, lata 
kMorelos chu kPuebla, xtey xkanalanikgó tu xlichiwinanit imá 
kkapsnat, chu lata tituxtulh kilhtamakú, lakgchalh akxní naka-
nalanikgolh tu wanikán Plan de Agua Prieta, wantu makgam-
pakika akxní abril lata xtlawama kata 1920. Alistalh, lakgatam 
lakgapaska ima Plan de Ayala, antá tamakatilh tu xtalakgtsok-
gtawalanit akxní likgalhchiwinanka chu makgampakika  KMé-
xico wantu wanikán takgatsankgat reforma agraria.

Wa imá Plan de Ayala ni kalakgawani malakatsikikanít. 
Lata tipalhuwa talakapastakni talhkatawalanit, liwakaya yitat-
ciento kata lala xmatliwakglhtilhakán, lata namakgasá xlichi-
winama Benito Juárez pi luxlakaskinka natakakniy chu nata-
makgantuxtiy limapakgsín, lata makxtam lamatliwakglhnitaw 
kMéxico akxní titalatlawakgoka lifranceses, akxní luxananá 
tasitsín xpalakata nimakgantuxtikgolh tu katuwa xmalaknuk-

1	 John Womack Jr., texto tomado del “Apéndice B”, Zapata y la Revolu-
ción mexicana, México, fce, Historia, xx, 2017, pp. 435-442.

gonít mapakgsinanín chu lata lixkanit xtawawí akxní mapakg-
siná xwanit Porfirio Díaz, na akxnatiyá nanimakgantuxtilh tu 
xmalaknuma tamakgtay Madero.

Lu akgnajatsa papá limakgapalalh lata laklhkawalika tipal-
huwa xtalakapastaknikán lizapatistas, lata tu lilakatsukulh re-
volución. Wantu lu limakgampakikanit imá talakapastakni wa-
nikán Plan de San Luis,  wantu xtamalakatsikín Madero, akxní 
marzo lata xtlawama kata 1911 na tlan tlawakgolh imá tatsokgni 
ti pulana makgampakikgolh Plan de Ayala. Wa ima lizapatistas 
skinkgolh pi paks xtamakxtukgoka ti xtaskumakgolh puxku, 
wanti xalak laktsu kachikinín chu wanti xalak laktlanka kachi-
kinín, wanti kaxlaksakkgokanít chu wanti ka akglhakgwa xta-
maknukgokanit, naskinkgolh pi amakgtam xlaksakpalakgoka 
mapakgsinanín chu tini xmakglaktanukgolh kxpulaksaknikán, 
chu naskinkgolh pi aktanks xlakgxkutka kxlakatin limapakgsín 
tu xanán takglhuwit xlakata lamakgasitsit xla tiyat. Lata alh kil-
htamakú ni lakgpalilh xtalakapastakni Zapata ni pala akxní 
tlakg xlawí takglhuwit akxní xtlawama pa ṕa agosto.

Lata ksputat noviembre, akxní tamakxtukgokanchá taro-
pani kMorelos, lu aktanks lilakkaxlakgolh lizapatistas tu ks-
kimakgolh.

Wa lata xtalhkatawalanit kkapsnat tu kskimakgolh nawa-
tiyá tu kskinimakgolh makgapitsin latamanín puxku Francis-
co L. de la Barra. Kum lu nixkanalakgó pi na anán xa aktanks 
lalaksakat chu pi natakakníy lantla nakinkgantuxtuyachá’, 
tsukukgolh makgawanikgó xtalakapastaknikán tu xtalhka-
tawalaint k Plan, watiyá makatikgolh lantla xamakgasá xtali-
chiwinanit kkapsnat. 

I.	 Kkakniyaw ti wi xatlankaliya mapakgsiná, wanti wani-
kán Francisco L. de la Barra.

II.	 Kskimaw pi kalakgpalikgoka ti liyawakgokanít xat-
lankaliya ligobernadores, wa chuchutsipi osu wa ti-
lakapuxkulakgonit lizapatistas kalaksakkgolh xalaksas-
ti gobernadores. Na kalaksakka xpuxkukán litaropani’ 
chu ti makgtakgalhnankgoy kkimpulatamankán.

III.	 Katamakxtukgoka taropani antaní akgchapawalikgonít ka-
chikinín lakum kMorelos, Puebla, Guerrero chu kOaxaca.

IV.	 Kalaktlawakgaka xlaksakka mapakgsiná’.
V.	 Kamaxkikgoka akgatunu pulataman wantu lakgchank-

goy, lapala xtiyatkán, xkakiwinkán chu xchuchutkán, 
wantu lilakatsukunít xtasitsinkán limaxkganín. 

VI.	 Kskimaw pi paks katamakxtukgoka kinatalankán ti 
tamaknukgokanít kpulachín kxlilakgatlanka kinkachi-
kinkán chu xatlán, kanika’analh xapuxku partido.

Aktanks kalaksakkgoka mapakgsinanín chu nikamaxkika ta-
lakaskin ti natanupatán xlimakgtiy xlitakamalh. 
Sn. Juan del Río, Spbre. 26ª 1911.
(WANTI WALIKGONIT XATALAKGCHIWALÍN XTAKUWANI-
KÁN) Emiliano Zapata, Eufemio Zapata, José Ttrinidad Ruiz, Agustín 
Quiroz, Jesús Jáuregui, Emigdio L. Marmolejo, José Cruz, Jesús Nava-
rro, José Rodríguez, Jesús Sánchez, José Vergara, Mariano Rodríguez, 
Próculo Capistrán, Amador Salazar.

Wa lapí wa ima mapakgsiná de la Barra xmakgantuxtilh tu 
kskimakgolh lizapatistas, wa lizapatisas xlitayakgonitá pi 
tunkun namakgaxtakgkgó xlikankán.2

Lata tituxtulh akgtam pa´pa ayitat, aktanks lichiwinalh 
xtalakapastakni Zapata chu nalichiwinalh tu kskinimakgolh 
sasti mapakgsiná Madero lakampi tlan nalitamakgxtakgakgó. 
Aktanksá xmapuntaksanit kkapsnat xtachiwín Zapata xpa-
lakata pi wa xmakglakgtsokgwalinít Gabriel Robles Domín-
guez. Nilulapekwa tu kskimakgolh lata xtalhkanit kkapsnat, 
kaxmanwá Morelos naxmakgtapakawí, xtaxapanitá lantla 
kskimakgolh xkgantuxtut limapakgsín kachikinín, kaxman 
kskimakgolh xmakgampakika limapakgsín tu nalitamakgta-
yakgoy ti skukgoy kkakiwinín, nakaknikgolh chu tlan tlawak-
golh xtaskujut mapakgsiná, wa imá mapakgsiná lakgchán 

2	 Memorial de Emiliano Zapata”, San Juan del Río, 26 de septiembre 
de 1911, Archivo de Genaro Amezcua, Centro de Estudios de Historia de 
México del Parlamento Cultural de Condumex.

natamaknú xasasti gobernador chu xasasti xapuxku taropa 
kxlilakgatlanka kimpulatamankán.

1ª	 Natamakxtukán kxpaxtún puxku xalapakgakxtú wanti li-
tapakawí general 

	 Amabrosio Figueroa.
2ª	 Natamakxtukgokán kxpaxtun puxku taropani timapakg-

sikgó Federico Morales.
3ª	 Natapatikgokán paks ti tatayakgoy Zapata.
4ª	 Natamakamastá limapakgsín tu natalimakgtayakgó latamanín ti 

skukgó kkakiwín.
5ª	 Natatampuxtukgó taropani kakgatunu kachikinín antaní 

lawalakgolh. Wa presidente de la república nawan tu kilhta-
makú natatampuxtukgó, wampi wa Zapata, lata chalhuwa ti-
tatayakgó, skinima Madero pi ni kititílakgatuxtulh akgtam 
papa ayatat lata natamakxtukgokan.

6ª	 Lata natsukukgokan tamakxtukgokan taropani akgkit-
sissiento chixkuwín ti tatayakgó Zapata nakgalhítawalakgó xli-
kankán, wampi wa mapakgsiná na wan tani natamakgs-
tokgtawalakgó. Wa ima chixkuwín xlakskuni kachikín 
nawankgó chu antá kGobernación namapakgsikgokán.

7ª	 Wa Madero nalaksaka xapuxku imá skunín, wampi wa Zapa-
ta, lata palakachiwinankgó xpuxkunán, skima pi wa kgolo 
Raúl Madero osu wa Eufemio Zapata kalaksnankgolh.

8ª	 Namaxkikgokan xkapsnatkán paks xanapuxkún ti tata-
yakgó Zapata, wa imá kapsnat tlan nalitunukgó kxakilh-
tutu kachikinín.

9ª	 Wa Zapata nikitimakgtanulh kxtakgatsankgat puxku chu naski-
nikgó xlakskunín pi kwenta katlawakgólh lakampi natakaknikgó 
ti laksakkgokanít mapakgsinanín.

10ª	 Wa imá puxku namastá akgkaw mil peso wantu nalixokgonán tu 
tapawanit akxní xlama takgatsankgat tu wanikán revolución.

11ª	 Lakum wanit kgolo Madero, wa lakgchankgó ti lakapu-
xkulakgonit titatayakgó Zapata naliyawakgó gobernador 
xalak kakgatanu estado.

12ª	 Wa ima pulataman tu wanikan Ayala natakwentalá, yitatsien-
to chixkuwín xlakskunin kachikín ti kgalhikgó limakgatliwakga 
kxlakatin puxku nakwentalakgó. 

13ª	 Antá k Ayala chu kJonacatepec natakgastokgkgó putam latamanín 
ti tatayakgó Zapata.

Pulataman Ayala, xlikgalhkawitu 
pa´pa noviembre lata tlawama kata 1911. 

Wa xa general Emiliano Zapata3

Lata aya xtituxtunit akgtiy semana, wa imá lizapatistas kgal-
hakgachixkuwikgolh tu xtalhkanit kPlan de Ayala chu mat-
sikikgolh xtakgatsankgatkán. Nilutakatsí wanti lu xlikana 
lakgtsokgwalinit Plan de Ayala. Makgapitsín wankgó pi 
wa Francisco Vázquez Gómez lakgtsokgwalinit chu alistalh 
makamaxkilh Zapata.4 Makgapitsín chu wampalakgó pi wa 
Emilio, xtalá Francisco ti kSan Antonio xlamachá’, xliinitmak-
tam xatalhkaxtun kapsnat tu xlakkaxtlawanit xapulana Otilio 
Montaño, maktujulh tsina lantla xlichiwinanit xapulana chu 
malakgachanalh kMorelos lakampi natalakgatamí.5 Na wi nti 
wampara pi watanín lakkaxtlawakgolh Emilio Vázquez, Oti-
lio Montaño, Paulino Martínez chu Enrique Bonilla, wanti 
xmakgatsokgnan kxaperiódico tu xwanikán Diario del Hogar.6 
Amakgapitsin chu wampalakgó pi kgalhtutu xalak Guerrero 
(wanti xwanikgokan Gonzalo Ávila, Salustio Carrasco Nu-
ñez chu Fidel Fuentes) wanti lakkaxtlawakgolh Plan de Ayala 
chu akxni septiembre lata xtlawama kata 19117 malakgacha-
nanikgolh Otilio Montaño. Na anankgo ti wankgó pi wanti 

3	  Citado en Gildardo Magaña, Emiliano Zapata y el agrarismo en México, 
vol. ii, México, Editorial Ruta, 2a. ed., 1951, pp. 65-66.

4	  Ramón Prida, De la dictadura a la anarquía, 2a. ed., México, Ediciones 
Botas, 1958, p. 382.

5	  Teodoro Hernández, “La verdad sobre el zapatismo”, Mujeres y 
Deportes, 13 de febrero de 1937.

6	  Francisco Cosío Roberto, “El dragón de dos cabezas. Zapata y 
Pascual Orozco”, Mujeres y Deportes, 6 de marzo de 1937.

7	  Arturo Figueroa Uriza, Ciudadanos en armas. Antecedencia y datos para 
la historia de la Revolución mexicana, 2 vols., México, B. Costa-Amic, 
1960, vol. i, pp. 275-276.

litapakawikgó Palafox, Soto chu Gama lakgtsokgwalikgolh.8 
Putam tichaná wankgo nilutakanalanikgó xpalakata nitu lita-
lolokga xtachiwinkán.

Nawi xtachiwinkán lizapatistas xlakata lantla lakkaxt-
lawakanít Plan de Aayala, wa ima tachiwin tlakg takanalaní 
xpalakata pi tlakg xaxlikana taakgatakgsa lantla wanit.

Wa ima xtachiwinkán lizapatistas wan pi lisitsilh Zapata 
xlakata wa periódico xakak México makgawanilh pi lata mat 
octubre ka xkgalhanampatankgó lizapatistas akxní tikitanuk-
golh kMorelos chu kDistrito Federal, wa xpalakata skinilh Oti-
lio Montaño pi xlakgtsokgwalilh xtalakapastaknikan wantu 
natalimalolokga pi nikatakgalhan tu xlitakgatsankgamakgolh. 
Lata mastakgolh xtastakyawankán xanapuxkún lizapatistas 
wa Montaño chu xmakgtayananín lakgtsokgwalikgolh xasas-
ti kapsanat. Lata xtsukut noviembre wa ima Zapata lekgalh-
tawakgalh chu tlan tlawalh, wampi lakapastaklh pi nelhkiti-
maklakaskilh xlakata xlakapastaknitá pi natalakkaxlá Robles 
Domínguez. Kum nimatlanikgolh xlakkaxlatkán wa ima 
Zapata chu Montaño ankgolh tatsekgkgó kkakiwinín xalak 
Puebla, lakatsú kkachikín tu litapakawí Miquetzingo tani 
tsekg xwalakgolh. Antá lakgtsokgwalikgolh wantu luxaxli-
kana Plan de Ayala. Aktanks talaklhkatawalalh xtalakapas-
taknikán Zapata chu ti xtamakglakapuxkulakgonít, wampi 
wa tlakg talaklhkatawi xtachiwín Montaño. Wa ima kapsnat 
makgalhsputuka kaktsu kachikín tu wanikan Ayoxustla, tani 
mamakxtamikgoka ti xmakglakapuxkolakgonit lizapatistas, 
antá lekgalhtawakganikgoka chu firmanankgolh. Alistalh alh 
Zapata tani xwi xputamakgstokgnikán kakiwín xalak More-
los, lakatsu kHuahutla, antani chatam cura maxtulh makl-
huwa xatalhkaxtun Plan de Ayala. Malakgachanalh kMéxico, 
antá kxapumapakgsín xakilhtutu kachikinín chu namalak-
gachananika xpalakachiwinakán, wanti xwanikán Gildardo 
Magaña. Wa ima chixku listakyawanalh pi nelh xtachiwi-
nanka Madero chu tunkun xmakgawanika Plan deAyala. Lata 
xanankgó periódico, kaxman Bonilla, wa xmalaná Diario del 

8	  Por ejemplo, Gates en World’s Work, abril de 1919, p. 658.

Hogar, kgalaskilh Madero lapí tlan natakgawaní. Tlan tlawalh 
Madero, lakampi paks nalakgapaskgokan, chu chana kgantu-
xtulh, xlikgalhkukitsis noviembre makgawanika ima kapsnat 
lata sputl.9

Wampi akxní makgawanika tipatati xtalakapastakni Za-
pata lakgpalika. Xapulana ni kaxman kMorelos xtakgatsank-
gama Zapata chu xmakgtayananín, chu ni kaxman kgalhú 
xtakgatsankgamakgolh, kxlilakgatlanka kimpaiskán xlapu-
lakgoy xlakata xmakglhtipatankgó xlimakgatliwakga puxku’. 
Xlipulaktiy chu, wa ima lizapatistas nikaxman puspitnikgolh 
limxkganin wantu xlakgamakglhtikgokanit xtiyatkán, na-
chana litam xmakglhtipatankgo xtiyatkan wanti ka xakgsk-
gawamakglhtinankgonit pukuxtu, chu xwankgonit pi wanti 
ni tlan natlawakgó mapukuxtinanín paks namakglhtikgokan 
xtiyatkán. Nachana litam wanti nachapakgokan xlakaskunín 
Madero laktlanka talatlawananín nalimaxtukgokan. Xlipulak-
tati chu, lakampi tini tlakg nakgalhipatan limakgatliwakga, 
akxnikú natalaksaka presidente chu gobernadores nakgalhi-
kgó limakgatliwakga kpumapakgsín lizapatistas. Lata titax-
tulh akgtutu kata tini amakgapitsin tamakxtumitni makati-
kgolh xtalakapastaknikan lizapatisas. Wa ima Plan de Ayala 
ka xtananá pala kalimakatsinikgoka políticos xalak Ciudad 
de México pi naxkgalhiyá limakgatliwakga chuchutsipi chu 
paks latamanin xalak kakiwín, wampi wa ima lakchixkuwín 
tixkgalhikgó limakgatliwakga pakgakxtu likatsikgolh Plan de 
Ayala pi lutipalhuwa tu kskimakgolh skunin xalak kakiwín.

Antá kPlan de Ayala namakgtanuma talakapastakni tu 
xtalakgtsokgwalinitá kamakgapitsin kapsnat tu lakgtsokgwa-
likgonit ti naxpatsamakgolh tamakgtay. Lakum tu litapakawiy 

9	 Magaña, op. cit., pp. 80-83 comentarios y confirmaciones de esta expo-
sición se encuentran en Porfirio Palacios, Emiliano Zapata. datos biográfi-
co- históricos, México Libro Mex, 1953, pp. 62-63, y El Plan de Ayala. Sus 
orígenes y su promulgación, 3a. ed., México, s/e, 1953, pp. 47-48, 57-61; 
Serafín M. Robles, “Semblanza del Plan de Ayala” y “El Plan de Ayala. 
Cómo fue el juramento de este histórico documento”, El Campesino, 
enero de 1950 y diciembre de 1954, y Marte R. Gómez, Las comisiones 
agrarias del sur, México Librería de Manuel Porrúa, 1961, pp. 93- 96.

Plan de Tacubaya, wantu xlitamakgtayama akxní xtanupatan 
kpumapakgsín Emilio Vázquez, akxní xlipuxumakawitu octu-
bre lata xtlawama kata 1911.

Wa ima kapsnat lichiwinán lantla kgalilananit Madero chu 
lantla nimatlanilh xtaskujut kpumapakgsín, chu limakgatakgsa-
nán pi wa ima linatalanín liVázquez xmakgputwantinimakgolh 
chu xmakgantuxtipatankgo tu xlakatsukunit takgatsankgat 
akxní xtlawama kata 1910. Lata aktanks xmatistamikanit xata-
chiwín antá ima kPlan de Ayala naxmakgtanuma tuxlichiwin-
anit Plan de Tacubaya. Wanti namakgmanunit xtalakapastakni 
tu talhkatawalanit kPlan de Tacubaya wa Paulino Martínez, wa-
chá ti xfirmananikgonit xkapsnatkán linatalanín liVázquez chu 
luxtalaliinkgo ti xmalakatsikikgonit Plan de Ayala. Xalan max 
talikgalhchiwinankgolh Zapata chu Montaño wantu xlitakgat-
sangamakgolh chu alistalh wanilh Madero, wa ima Madero li-
sitsilh tu kgaxmatlh chu nalakkaxtlawalh xkapsnat. Xalan wan-
ti xlamakgocha kgalhú lakgchankgolh maktam xatalhkaxtun 
Plan de Ayala, chu watiya makatikgolh akxni liakgwankgolh 
tu xkitsankganikgó. Antá ima kPlan de Ayala na talhkatawala-
nit xtalakapastaknikan ti xmakgtapakgsikgó Kpartido Liberal, 
wantu lakatsukunit akxni xtlawama kata 1906 chu limakatsini-
nankanit diciembre akxní xtlawama kata 1911, wa ima kapsnat 
xlimakgpuwantinimakgoka latamanin lakakmpi xliakgwam-
palakgolh xtiyatkán tu xlakgamakglhtikgokanit, chu tu xkgal-
hikgo lakrikusni xmakgpitsinikgoka ti lukalakglimaxkganín.10 
Lutipalhuwa xalakapastaknikán liliberales talhkatawalanit 
kPlan de Ayala, paks wantu xliakgwamakgolh septiembrejá’. 
Makgkututu lichiwinan tachiwin lakum lamasipanit, lachapat, 
lamakgankgastajat, kgalhni chu limakgnín, xtapumakganat 
kgalhni’, paks wantu nitu talhkatawalanit kamakgapitsin kaps-
nat, wampi antá kxkapsnatkán tixmakgtanumakgolh kPartido 
Liberal lutalhkatawalanit.

Nachana litam, kaxmanwa liliberales xapulana xlak-
gamakglhtipatankgoy lakrikusni tu xkgalhikgo lakampi 

10	  Para el manifiesto, véase Ricardo Flores Magón, Vida y obra. Semilla 
libertaria, 3 vols., México, Grupo Cultural Ricardo Flores Magón, 
1923, vol. ii, pp. 36-45.

kaputam kilakan xwa,  wa ima talakapastakni xmakgantu-
xtipatankgó septiembre lata aya xmininanchá akgkitsis kata, 
kaxmanwá liliberales chu lizapatistas xmakgantuxtipatank-
gó ima talakapastakni akxní xtlawama kata 1911. Nacha-
na litam wa ima liliberales luxmamakxtamipatankgo paks 
latamanin lakampi makxtam xtaskilh wantu xkitsankga-
ma, nawatiyá ima talakapastakni makatikgolh lizapatistas: 
wampi wa Madero lata xlakapastaknit kaxmán makgapitsin 
xmamakxtamipatankgoy, wampi wa ti lakgtsokgwalikgolh 
Plan de Ayala kaputam xmamakxtaminampatankgó. Antá 
ima kPlan de Ayala tatakgsa xtachiwinkán ti nixlakgatikoy 
lantla kskuma puxku, wampi wa liliberales xakgchapawalik-
gonit tipalhuwa tachiwin lakum xmakgantuxtika limapakg-
sin, lakapuxkulat, akgskgawaminá, xatlankala’, tachin, tlan 
latamat, pulataman. Wa ima xtalakapastakni Plan de Ayala 
naxlimin tipalhuwa tachiwín lakum “kalakgwan latamat, 
tini tlakg tlanka chu xkaknika limapakgsín”, xtachaná tu 
xlakapastakgonit liliberales akxní x’ama kata 1906, noma xla 
xlichiwinanit xtalakapastaknikán “Xlakgpalika limapakgsín, 
xkaknika chu xkgantuxtut limapakgsín”. Xwalakgolh mak-
gapitsín liliberales ti xmalakgaspitpatankgó lizapatistas, wa 
max xmakatikgó xtalakapastakni tu ka xatsekga xperiódi-
cokan wantu xlitapakawí Regeneración, wampi wa Zapata 
chu Montaño xlakgapaskgó ima kapsnat kum kskinkgonit 
pinaliminikgokan. Wampi nimakgantuxtikgolh. Maski anta 
ima kPlan de Ayala naxmakgtanunit tsiná xtalakapastakni-
kan liVázquez niwa xwampatan pala natamatliwakglhkgó, 
lakum lakapastakgkgolh amakgapitsín políticos xtalatlawa-
nanín Emilio Vázquez, wanti naxtanupatan kpumapakgsín. 
Kum xmakgtayamaka Emilio Vázquez ¿tuku xpalakata nili-
masiyakgolh xtalakapastaknikán kum xmakgtayapatankgo? 
Wa imá chixku xkitsankganima tamakgtay. ¿Tuxpalaka ima 
xkamanan Morelos nipala makgtam mapakawikgolh Emilio 
osu Francisco? ¿Tu xpalakata wa laksakka Zapata chu niwa 
liyawakgoka Emilio, Pascual osu Orozco lakampi nalakapu-
xkulakgó ima takgatsankgat? Maski wi ti nixakgatakgsnikgó, 
wa ima Plan de Ayala niwa xa xlakan liliberales.

Maski niluxkanalanikgoy makgapitsin, antá ima kPlan de 
Ayala xtalhkatawalanit pi lakum kimpuchinikán chu lakum 
chuchutsipi malakatsikikgonit revolución akxní xtlawama kata 
1910, katsiná lichiwinan pi wi ti tlakg xkglhikgó tamen wampi 
nalichiwinan pi lakum kachikinin chu lakum latamanín tlan 
nakgalhikgó tu kitsankganikgó. Wa ima tatsokgni nixkanala-
ni lantla xlamakgasitsikmakgolh lakrikusni chu lakglimaxk-
ganin, katuwá tu xtalhkatawalanit xlakata xkgantuxtulh tlan 
tawalat lakampi naxkinkakaknikgon xakilhtutu kachikinin 
lakum Europa chu Estados Unidos. Wampi akxni xtlawama 
kata 1910 wa ima liliberales xlikgalhchiwinankgonitá pi wa 
xtapatsama “tiyat chu kalakgwana latamat” chu aya xmak-
gawanikgonit ima talakapastakni kgalhú, wanti lakgtsokgwa-
likgolh Plan de Ayala nitu lulakgpalimakgolh xla xtalakapas-
taknikán chu katsiná lakgpalikgolh, wa xla xpatsamakgolh “ 
xtalakgpalit limapakgsín, kalakgwan latamat, chu xkgantux-
tut chu xkaknika limapakgsín”. Wa ima Plan de Ayala xasas-
ti chu xa tlan talakapastakni, nixawá amakgapitsin kapsnat, 
programa chu amakgapitsin talakapstakni tu tamakgampa-
kinit kkimpaiskán. Lu xlakaskinka tu lichiwinanit kxlipulak-
chaxán, kxlipulaktujún chu kxlipulaktsayán, antani lichiwinan 
pi xlakaskinka natalakgpalí limapakgsín tu nalitamakgta-
yakgó xalak kakiwinín, antani lichiwinan xlakata xkgalhika 
pukuxtu. Nitu lulaktanuma xa xamakgán talakapastakni. Wa 
xlipulaktsayan lichiwinan pi xlakaskinka natamakgtayakgó ti 
kapuuninanín chu nti nimakgankgokanit kaman akxní tilalh 
revolución. Wa xlipulkkaw lichiwinan wanti talakgaspittayak-
golh akxní xlama xatakgatsankgat revolución.

Wampi wi tu tlakg lu xlakaskinka tu lichiwinanit Plan de 
Ayala. Paks wantu amakgapitsin kapsnat talakkaxtlawanit nilu 
makatiy xtankgaxekga kimpulatamankán, wachá wantu la-
nit makgasá, tapatsankganit tu lanit. Lakum kkapsnat tu wa-
nikan Plan de San Luis, katsiná talichiwinan tu lanit makgasá 
lata xwi xalimapakgsin lakampi nimakgtiyu nalaksakkgokan 
wanti xliyawakgokanitá litakamalh, lakum xtalitakgatsankga-
nit akxni xama nkata 1871 chu tu litakgatsankgakanit kapsnat 
tu lakkaxtlawakanit akxní 1876. Wampi antá kPlan de Ayala 



21WA IMA PLAN DE AYALA

wantu lu xliyawamaka Madero pi “nikaknilh chu nikgalhak-
gaxmatl limapakgsín tu wanikan Código de 57, wantu xkgal-
hni revolucionarios xalak Ayutla xlitalakgtsokgtawalanit”, chu 
lakampi tlan nalakgamakglhtikgokan tu xkgalhikgó lakrikusni 
xlakaskinka xmakatika limapakgsín tu xmakgampakinit Benito 
Juárez, na xwanikgokanit kanalanin pi xlakaskinka nanakakni-
kgo limapakgsín, xpalaka pi makgapitsin luluku xmakgkatsi-
kgokan, xtlankalakgó chu xtey xkinkaakgchapawalipatankgo-
yán. Nitu wi tu natalichiwinan kPlan de Ayala tachiwin lakum 
“tlan tawalat”, “xtatlankika kachikinin” osu “xmakgantuxtika 
xtalakapastaknikan latamanin”, wacha wantu xpatsastalani-
makgolh amakgapitsin kapsnat chu wantu luxlitakgatsankga-
makgolh xalakpakgakxtú latamanín. Wantu lu xpatsama Plan 
de Ayala wa xmatliwakglhka xakstu tapakgsit kimpaiskán 
chu xtatlankika, chu xmalakgsputaka talimaxkgat, wa ima ta-
lakapastkni nika uku xlitakgatsankgamaka, makgasá xlitakgat-
sankgamaka lakum akxni xlama chixku ti xwanikan Humboldt, 
wa ima talakapastakni liya liya xtamakatima akxní xlitakgat-
sankgamaka xakstu tapakgsit kimpaiskán, wampi lakgsputlh 
akxní tsukuka lichiwinankán xtapakgsit Porfirio Diaz. Lata 
makgasa xpatsamakgoka tlan tawalat kkimpaiskán, wa ima 
Plan de Ayala kgalhilh limakgatliwakga xpalakat chalhuwa la-
tamanin ti naxpatsamakgolh xtatlankika xkachikinkán. Wanti 
nixkaknikgoy tu lanit makgasá nikanalanikgolh ima talakapas-
takni. Paks talakapastakni wantu xtalhkatawalanit kPlan de 
Ayala wa makgampakinit Otilio Montaño. Wa ima chixkú mak-
galhtawakganá xwanit chu lukaninimá xtlajama, paks wantu 
xlikgalhtawakganit lekgalhtawakga xlakkaxtlawakanit akxní 
xkgalhiwi limakgatliwakga Porfirio Diaz, antá xmakatí xtamak-
galhtawakgán, lukakatalimaxkgat xlama ima Montaño, chu xli-
chiwinán pi tlakg tlan xlamakgoka lata makgasá. Wa chaná xli-
lakapastaka kum chana xmakgawaninít talakapastakni puxku. 
Wa ima puxku xmakgawaninit xatachiwin pi mat lakgmaxtuná 
xwanit Porfirio Diaz, wa chana xlichiwinan kum luxtatliwakgl-
htawalapatan kkimpumapakgsinkan xalak México.

Pulanawa xtalichiwinan Hidalgo, alistalh xtalichiwinán 
Morelos, alistalh xtalichiwinan Juárez chu alistalh xtalichi-



winan ti mat lutlan mapakgsiná xwanit, wachá Porfirio Diaz, 
wanti xlikilhpakxkán pi mat xtachaná xkam Juárez xwanit.11 
Awatiya naxlichiwinan xtakuwaní Porfirio Díaz, chu wanti 
nitlan skulh wanti xwanikan Ramón Corral. Wanti lakgskgala-
lan xalakkakiwín lakum Otilio Montaño, xkatsikgó pi nilakx-
tam xtayatkan ti xlichiwinankgokán chixkuwín. Kum tlakg 
lapekwa xlaliakgslokgokgó lakgskgalalan chixkuwín tlakg 
laktlankan xtasiyakgó ti xlichiwinankgokán, lakum Benito 
Juárez. Lata xlimakgtanuma xlicomité lata xapaskwa kaktsu 
kachikín tu wanikan Ayala, wa ima Montaño lukaknikgolh 
xalakgmakgán napuxkunán chu lumasiinikgolh xtasitsín ti 
aku xpuxkulakgonit.

Wa imá Zapata lata xmatliwakglhma xtalakapastakni nalu 
xkaknikgó xalakgmakgán. Wanti xmakgalhtawakgana xwanit 
kPrimaria kAnenecuilco kimakglachapanit kpulachapat akx-
ní titalatlawakgoka xalaxakilhtutu, wachá franceses, chu wa 
ima Zapata luxlakapastakakú tu lanit lata tu xmasiinikanit 
kpokgalhtawakga.12 Chatiy xnakukun tikilakgolh kpulacha-
pat akxní titalatlawakgoka lifranceses kPuebla, lata akxni akt-
sukú xwanit xkgaxmata lantla xlichiwinankgó xnakukunán. 
Akxní xlakgalhsokglikgó xlichiwinankgó Hidalgo, Morelos 
chu Benito Juárez. Wa ima Zapata xlakapuxkulanit xkachikín 
chu xlikgalhpatsananit tu lanit kxkachikín, xkatsí tu xpalakata 
tikimakgtanukgolh kpulachapat xnakukunán. Lakum Zapata 
chu Montaño xpuwankgó xlakan pi wa ima Plan de Ayala na-
litamakgtayakgó limaxkganín chu kachikinín.

11	 Un texto favorito era la obra de Manuel Payno, Compendio de la 
historia de México, 6a. ed, México, Imprenta de F. Díaz de León, 1880.

12	 Porfirio Palacios, Emiliano Zapata, p. 18, y Joaquín Páez, El Sol de 
Puebla, 2 de abril de 1951.



Xatalhkaxtun chu 
xatalakgtsokgwalín Plan de Ayala13

13	  Plan de Ayala (edición facsimilar), México, Segob, 1979.

Plan de la Villa de Ayala

Wa ima xatatsokgni tu nalilakgtuxtukgó xkamán Estado 
xalak Morelos, wanti makgtanumakgolh kxatakgatsankgat ti 
liwankgoy xkgantuxtut tu lichiwinanít kapsnat tu wanikán 
Plan de San Luis Potosí, anta ima ktatsokgni makgtanuma tu 
lakgpalikanit limapakgsín lakampi tlakg nalitamakapaxkikgó 
latamanín xalak México.

Wanti kmakgatsokgnamaw kmakgtanumaw ktkagatsank-
gat xlakata xkgantuxtut tu lisawankanít akxní xlama revolu-
ción tu tilalh xlikgalhpuxum noviembre lata xtlawama kata 
1910, kmakatsininanaw kxlilakgatlanka kataxawat chu kkimpu-
latamankán antani kmakgtapakgsiyaw chu kpaxkiyaw wantu 
tiptunu klakapastaknitaw tu naklimalakgsputayaw tu kinkak-
galekgamanamán chu wantu natalilakgmaxtú kimpulatamat-
nán, lata lichiwinanit tampaján.

1o. Lata tikimakgankgolh xkgalhnikán kinatalaninkán 
xalak México akxní tikistalanikgolh Francisco I. Madero 
xlakata xliakgkilhumakgolh xlakgtuxtutkán chu xtakakni-
ka limapakgsín tu litamakgtayakgó, lata xlikilhumakgolh pi 
“ni anan talakaskín amakgtam natanupará litakamalh wanti 
aya tituxtunit”, kum talaktayamilh takanalh, limapakgsín chu 
xlakgtuxtut kachikín, lata lichiwinamaw Francisco I. Madero 
wanti malakatsikilh revolución, wanti liyawalh kaxatlankaliya 
mapakgsiná wanti wanikan Lic. Do Francisco L. de la Barra, 
wanti xliyawakanit xlakgmaxtuna kachikin maski lapekwa la-
limalakgapatsika, chu kum lapekwa lilakatsukulh talakgapat-
sa kkimpaiskán xlakata kaxmán xpatsama tlan xtawalat chu 
nikgalhakgachixkuwinalh lata lichiwinanit limapakgsin tu 
xwi, wantu xlichiwinanit Código de 57 tu xlilakgtsokgwalika-
nit xkgalhnikán ti tikilakgolh kpulachapat, wachá xalak Ayut-
la ti kilakgonit akxní xlama revolución; kum wanti xlitayanít 
xapuxku revolución xlakata xlakgtuxtut México wanti wani-
kan Do Francisco I. Madero nimakgantuxtilh tu xtapatsama 
akxní lanit revolución,

wantu lilakatsukinit xlimakgatliwakga kimpuchinikán chu 
xlimakgatliwakga kachikín, xlakata tapatikgolh ti nitlan ksku-
makgolh akxní xlawí kpumapakgsín Porfirio Díaz, wa xa imá 
nilá nalitapakawikgoy xlakgmaxtunanín kinkachikinkán, chu 
kum kintalatlawananinkán chu xtalatlawananín limapakg-
sin tu liakgkilhumaw, kum kamalakatsikimakgolh tasitsín 
kkimpaiskán chu masipanimakgolh kimpulatamankán xlaka-
ta limakgotnima xkgalhni kitaxtú, xlakata: pi wa Francisco I. 
Madero, wanti lituxtunit presidente de la República, nimak-
gantuxtipatán tu litayanilh chu tu lisawanilh kinkachikinkán 
lata talakgtsokgtawalanit kPlan de San Luis Potosí, lata nikak-
niy lakkaxlat xalak Ciudad Juárez xlakata ka xapama, patsas-
talanimakgolh chu makgnimakgolh wanti makgtayakgonit 
lata chalh litakamalh lakum Presidente de la República, lata 
lapekwa akgaskgawaminalh akxni xtlajanampatán kkimpula-
tamatkán, xlakata timakglhuwa tikitawí kpumapakgsín wanti 
wanikan Francisco I. Madero key lisitsí chu nimakgantuxtipa-
tán tu skinikgoy latamanín, hasta malakatsikipatan lamakg-
nit kkachikin taní liwanimaka pikamakgantuxtilh tu litayanit 
akxní tilalh revolución, wata kaliluku chu takgalhán liyawa-
makolh latamanín, wata kamalakatsikipatan lamalakgsputat 
chu lachapat chu ninaknipatan lantla lichiwinanít limapakgsín: 
Lakum wa ima Presidente de la República Sr Do Francisco I. 
Madero nikaknilh xtalakaskin kachikin lata lichiwinan lima-
pakgsín pi nilay natalaksakpalá wanti aya lakgchanit litaka-
malh, kum kwersa wa tamaknulh kpumapakgsín wanti wani-
kan Lic. José María Pino Suárez, lata na watiyá tamaknukgolh 
gobernadores kakgatanu Estado, lakum tu wanikan General 
Ambrosio Figueroa, wanti luxaluku chu nikaknikgolh latama-
nín xalak Morelos, lata tatayalh chu matliwakglh xpartidokan 
wanti tlakg xkgalhikgó tamen, wanti laktlanka mapukuxtina-
nín chu malananín ti nitlan tlawakgolh revolución tu watiyá 
xmalakatsikipalanit, xlakata kax xakgchapawalipatán kachi-
kín, kax xlukunampatán nixawá lakum xlawí Porfirio Díaz; 

kum lu litasiyú pi nikakniy xtapakgsitkán akgatanu Estado, 
xlakata nikakniy latamanín chu talakapastakní akxní lekgal-
htawakay limapakgsín  lakum lanit kestado xalak Morelos 
chu amakgapitsín estado, lata litasiyú pi nitlan mapakgsiná 
chu nilá mapakgsinán kkimpulatamankán, wachá xpalakata 
kwanaw kin pi wa ima Francisco I. Madero nikitimatlanilh na-
makgantuxtiy tu lisawankanit tamakgtay krevolución tu wa-
tiyá malakatsikiplanít, nilá mapakgsinán xlakata nikakni xli-
mapakgsín kachikín chu xlakata talakgaspitnilh kachikín chu 
xlakata xlakgapalamakgolh latamanin ti xpatsamakgolh xlak-
gtuxtutkán, kum wa tatayakgolh laktlanka mapukuxtunanín 
chu lakrikusni wanti xkinkakgalekgamanamakgón, uku chu 
amakgtam nakmalakatsikipalayaw revolución wantu watiyá 
malakatsikipalanít lata naktamakxtukgoyaw ti akgchapawali-
kgonit pumapakgsín. 

2o. Natamkaglhtí limakgatliwakga lakum xapuxku kpu-
takgatsankgat revolución lituxtunit Francisco I. Madero, chu 
lakum presidente de la República lituxtunit, xlakata lakum aya 
talichiwinalh liwaka tani makgatsankgalh.

3o. Wa naliyawayaw xapuxku takgatsankgat xla revolu-
ción wanti wanikan General Pascual Orozco, wanti xtatayanit 
kpumapakgsín Francisco I. Madero, kum nitlan natlaway wa 
naliyawayáw General Emiliano Zapata.

4o. Wanti lakapuxkulakgonit revolución xalak Morelos 
litayakgó kxlakatin kachikín pi wa namakatikgó chu xlakán 
natlawakgó Plan de San Luis Potosí, chu namaakgkgatsikán 
ima kapsnat lakampi tlakg nalitamakapaxkikgó ti lukalakgli-
maxkganín latamanín, nachana litam nakaknikgó ima kaps-
nat lakampi tini nalaktlaway.

5o. Wanti lakapuxkulakgonit revolución KMorelos nit-
lan kititlawakgolh lakkaxlat xla política tu nalakapastakkgó 
amakgapitsín wanti nixalakwán, pulana natamakxtukgokan ti 
taskumakolh Porfirio Díaz chu Francisco I. Madero xpalakata 
pi wa latamanín xalak 

kimpulatamankán nelh kanalanikgó lakchixkuwín ti ka akgs-
kgawaminankgó chu nimakgantuxtikgó xtachiwinkán akxní 
chankgó kpumapakgsín, patsankgakgó tu lisawankgonit chu 
ka kgalekgamanankgó xkachikinkán.

6o. Xlakata nataakgkgatsí tu klitakgatsankgamaw Plan 
kmakatsininanaw pi lata anankgoy kakiwinín, pukuxtu chu 
chuchut tu kgalhankgonit laktlanka lakrikusni, namakglh-
tipalakgokan chu namakamaxkipalakgokan latamanin chu 
kachikinín wanti kgalhikgoy xkapsnatkan tu limalolokgk-
gó pi xlakán, namaxkipalakgokan tu makgkgalhankgokanít, 
taskinikgó imá latamanín pi kaleakgwankgolh wantu xlakán 
lakampi ti nelh nalakgamakglhtikgó, chu wanti nalakgamak-
glhtinampatanpalakgó namalakgsiyakgokan kxlakatin puma-
pakgsín.

7o. Kum akglhuwa kachikinín chu chalhuwa latamanín 
nixputawelhkán tani lamakgolh, kum lukalakglimaxkganín 
chu nilá makgantuxtikgoy xatlan xtawalatkán chu nila skuk-
goy kkakiwín kum lakgamakglhtikgokanit, chu nichalhuwa 
lakrikusni ti akgchapawalikgonit kataxawat, kakiwín chu chu-
chut, wachá ima xpalakata nalakgamalgtipalakgokán ti akg-
chapawalikgonit tiyat chu naxokgonikgokan aktsú lakampi 
wa latmanín chu kaktsu lachikinín xalak kimpaiskán nakgal-
hipalakgó xkakiwinkán, xpulatamatkán, chu tu xalimakatam 
pukuxtu lakampi antá nachanankgoy chu natatlankiy xlata-
matkán chu xkachikinkán.

8o. Wa lakrikusni chu laktlanka mapukuxtunanín ti nitlan 
natlawakgoy wantu talichiwinama, nalakgamakglhtikgokan 
tu kgalhikgó lakampi kaputam kilakán nawán chu wantu lak-
gchankgoy nalimakgtayakgokan ti pala makgnikanit xchixku 
osu xkgawasa kpulachapat, nalimakgtayakgokan puuninanín 
chu ti nimakgankgokanit kaman.

9o. Lakampi tlan natamakgpitsiy tu kgalhikgó lakrikus-
ni chu laktlanka mapukuxtunanín, natamakgantuxtí lima-
pakgsín tu lichiwinan xmakgpitsika tiyat.

Tlan natamakatí xaliwakxilhtín limapakgsín tu litakgatsank-
ganit Benito Juárez akxní tilakgamakglhtikgoka tu katuwá 
xkgalhikgó kanalanín kum naluxlukunampatankgó chu 
xkinkaakgchapawalipatankgoyán.

10o. Wanti lakapuxkulakgonit taropani, wanti kgalhak-
gachixkuwikgolh Francisco I. Madero akxní leakgwankgolh 
Plan de San Luis Potosí, kum nitlan natlawakgó ima xasasti 
limapakgsín tu talisakilhuma, nataliyawakgó pinimalulokgk-
golh lantla xliakgkilhumakgolh tlan latamat kkimpulatama-
tkán chu xkgantuxtut Plan de San Luis, chalhuwa ti ka tamen 
lakgatikgoy chu tatayakgoy ti nixalakwán mapakgsinanín, 
hasta makgnimakgolh xnatalan ti skimakgolh xkgantuxtut tu 
litayanit Francisco I. Madero.

11o. Wantu natamaklakaskín tamen kpulachapat chana 
natamakatiy lakum lichiwinanít xlipulakkawitu kxakapsnat 
tu wanikan Plan de San LuisPotosí, chu paks lantla nalay xa-
takgatsankgat lata makgtanumaw kRevolución nawatiyá nata-
makatí lata talhkatawalanit kPlan de Saluis Potosí.

12o. Akxní nalitlajananaw pulachapat revolución tu litak-
gatsankgamaw, natamakxtamikgoy tilakapuxkulakgonit kpu-
lachapat xalak akgatanu estado, nalaksakkgo chu naliyawakgó 
ti kaxatlankaliya nalitanu litakamalh lakum presidente de la 
República, wa ima takamalh napukinan lakampi tlan natalak-
sakpalakgó ti nalituxtukgó lidiputados chu nalimakgtanukhoy 
tani wanikán Congreso de la Unión, watiyá ima napukinank-
goy lakampi nalapalay lalaksakat xlakata naliyawakgokan 
amakgapitsin mapakgsinanín. 

13o. Wanti lakapuxkulakgonit xatakgatsankgat revolución 
kakgatanu estado nalaksakkgó chatanu kaxatlankaliya gober-
nador lakum lakgchan akgatunu kachikinín, wanti naliyawak-
gokan ligobernador napukinankgó lakampi nalapalay lalak-
sakat chu naliyawakgokan ti namakgtanukgó kpumapakgsín, 
lakampi ninatamakgampakiy talakapastakni tu natalilakwilhí 
kinkachikinkán, lakum Ambrosio

General 
Emiliano Zapata

General 
Jesús Morales

Gral 
José T. Ruiz

 
Francisco Mendoza

General 
O. E. Montaño

Gral 
Eufemio Zapata

Figueroa makgawanilh xtalakapastakni k Estado xalak More-
los, chu amakgapitsin nitlan talakapastakni tu litsukú takgl-
huwit lakum tu makgampakikgonit Madero chu lakrikusni 
chu laktlanka mapukuxtunanín.

14o. Walapi wa ima Madero chu amakgapitsin ti laklukuni 
nilakaskinkgó pi nalakatsukupalá taakglhuwit kkimpulata-
mankán, tunkun katuxtukgolh kpumapakgsín, chaná nema 
nalimaakgmixikgó tsina tu malakatsikgonit talakgapatsa 
kkimpulatamankán, kum nichaná natlawakgó, naliakgchak-
gankgoy xkgalhnikan kinatalankán ti makgnikgokanit kpu-
lachap’a’.

15o. Litachiki: kum na aya katsitit pi wa ima kintakamal-
hkán nikatsiy lantla mapakgsinankán chu malakatsikima 
tlanka talakgapatsa, kum na aya katsitit pi lata wi kpuma-
pakgsín  lilaktlawama kimpulatamankán chu laktayamima 
lata wi akgatanu kimpumapakgsinkán; chaná lakum kgalhiw 
limakgatliwakga akxní makacháw xlitakamalh, chana kakgal-
hipalaw limakgatliwakga lakampi natamakxtuyaw kum ka 
kinkakgalilamán putam akin, chu kum niaktanks skupatan 
chu nimakgantuxtipatan wantu kinkalitayananitán, chu kum 
nikaknilh takgatsankgat tu wanikan revolución wantu watiyá 
malakatsikipalanit: tini kalakgawa ktalatlawamaw, akin kkak-
niyaw limapakgsín, niwa kkaknikgoyaw lakchixkuwín. 

Litachiki xalak México: Katamakgatliwakglhw chu katata-
yaw imá Plan chu kalimsiyaw xtatlankika chu tlan xtawalat 
kinkachikinkán.

Limapakgsín chu xkgantuxtut limapakgsín
Kachikín Ayala, Noviembre xla 1911.

General 
Próculo Capistrán

Coronel 
Emigdio L. Marmolejo

Capitan 
Manuel Hernandez

Capitan 
Jose Pineda

Capitan 
Apolinar Adorno

Capitan 
Porfirio Casarez

Capitán 
Odilón Neri

Capitán 
Agustín Ortiz

Capitan 
Pedro Valvuena 
Huertero

Capitan  
Margarito Camacho

Capitan 
Teofilo Galindo

Capitán 
Felipe Torres

Capitán 
Simon Gebara

Capitan 
Abelino Cortes

Coronel 
Pioquinto Galis

Capitan 
Ambrosio López

Capitan 
Jose Villanueva

Capitan 
Antonio Gutierrez

Capitan 
Arturo Perez

Coronel 
Manuel Vergara

Capitan 
Catarino Vergara

Capitan 2o 
Serafin Rivera

Coronel 
Santiago Aguilar

Secretario 
F. Franco

Capitán 
José Ma Carrillo

Capitan 
Jesus Escamilla

El coronel 
Julio Tapia

El coronel Clotilde Sosa

El capitan Florentino Osorio

El Capitan Camerino Menchaca

El capitan 1o Juan Esteves

El Capitan Francisco Mercado

El Capitan Sotero Guzman

El Capitan Melesio Rodríguez

Capitan 1o Gregorio García

Xlikgalhtsayan enero xtlawama kata 1912 akxní makgawanika ima 
kapsnat, akxní ti putlakgaliinkgoka ti xlakapuxkulakgonit lizapa-
tistas kkachikín Tejalpa – Acatlán, Pue. lakum ti xwanikGokan “El 
tuerto Morales”, Próculo Capistrán chu Francisco Mendoza.

Max pala akgchaxansiento xwankgonit lizapatistas chu wanti 
xtatayakgoy puxku pala akgtamsiento akgalhpuxum.

Lata puxamatiy xchapakgokanit, kgalhkunajatsa nikgolh liza-
patistas kpulachapat chu kgalhtati kamakgnikgoka. Kmamakgnini-
nankgolh ima kgalhtati chixkuwin xpalakata lakalhuwa tani kilhku-
yunankgolh kpustan lakum kTehuitzingo, lakum lhkuyuka xchiki 
kgolo Margarito García kum nimastaputulh akgtam siento peso tu 
kskinimaka.

Wa general Rafael Eguia Liz makatsininalh tu lalh kxlakatin Se-
cretaría de gobierno, wanti kmakamaxkilh tu kmakglhtikgonitaw 
xalak kgalhú kgalhananín.

[Agustín del Pozo]

Wantu natalitamakgtayá 
kpokgalhtawakga’

Rubén Amador Zamora

Antá unú limin xatamakgtay lakampi tlakg natakgatakg-
sa ima kapsnat chu lantla natamaklakaskín kpokgal-

htawakga. Wa nalitamakgtayakgoy makgalhtawakgananín 
xalak preescolar, primaria, secuntaria chu bachillerato, wampi 
wa tapatsama pi paks xlakgapaskgoka.

Xayitat takgalhtawakga

Xlitsukún

Makxtam kalikgalhtawakgatit ima lekgalhtawakga lakampi 
nakatsiyatit tu xlama kMéxico akxní lakgtsokgwalikanít Plan 
de Ayala.

f

Wa ima kapsnat Plan de Ayala lakgtsokgwalikanit akxní kaku-
nimakgas xlitanunit lakum mapakgsiná kMéxico Francisco I. 
Madero,  akxní pa´pa noviembre xtlawama kata 1911. Lata lika-
tatá xpukikgonit latamanin xalak México Madero lakampi xta-
latlawakgolh Porfirio Díaz, kum lunitlan lantla kskuma, maski 
makgasá takamalh xwanit lata tilimakatsukulh 1884. 

Akxní xtlawama kata 1910 titalatlajalh Madero Porfirio 
Díaz lantla xtanupanakgó xlitakamalhakán. Wa matlajika Por-
firio Díaz chu Madero lakgachinuka kpulachin, wampi mak-
gawanilh xatachiwín pika laakgskgawamit lalh chu wanik-
golh ti xtatayakgó pi makxtam xtamakgatliwakglhkgolh chu 

xtamakxtukgolh Porfirio Díaz kpumapakgsín. Chaná nemá 
litsukulh takgatsankgat tu wanikan Revolución Mexicana.

Chalhuwa kgalhakgaxmatkgolh akxní makgastokgnalh 
Madero, namakgstalakgolh skunin xalak kakiwiín xalak Mo-
relos wanti lumakgasá kskimakgolh pi xpuspitnikgoka tu 
xlakgamakglhtikgokanit xtiyatkán, watiyá lakrikusni xmak-
gkgalhankgonit xpukuxtukán. Wanti namakglakapuxkulalh 
akxní makgastokgnanka wa Emiliano Zapata.

Wa ima Madero litayanikgolh skunin xalak kakiwín pi na-
makgtayakgoy lakampi napuspitnipalakgokan tu xmakglhti-
kgokanit xtiyatkán, wachá xpalakata, makgatayanalh Zapata 
kum xtamakxtupatankán Porfirio Díaz.

Kum chalhuwa ti takgastokgkgolh lata pukinalh Madero 
chu tsukukgolh masiyakgó xtasitsinkán tuxtulh Porfirio Díaz 
kpumapakgsín akxní mayo lata xtlawama kata 1911. Hasta 
kxakilhtutu alh tatsekga imá Porfirio Diaz chu patsaká kaxat-
lankaliya mapakgsina, lata chalh kilhtamakú laksakpalaka 
xasasti takamalh. Wa ima skunin xalak Morelos xtey xlaksit-
simakgolh xlakata nimakgantuxtilh Madero lata xwanit pi na-
puspitnipalakgokan tu xlakgamakglhtikgokanit xtiyatkán.

Wanti kaxatlankaliya xtanuma litakamalh nitatayak-
golh lizapatistas, kaxalaklukuni limaxtukgolh, wa xpalakata 
malakgachakgolh xtaropani chu talatlawakgolh. Chaná nema 
xlawí kilhtamakú akxní tlajanalh kpumapakgsín Madero akx-
ni xtlawama kata 1911.

f

¿Lantla xlakapastaknikgó skunin xalak kakiwín xalak Morelos 
lata kskuma kpumapakgsín Francisco I. Madero? Wa ima tak-
galaskinín likgalhtinan Plan de Ayala.

Lantla tlan natamaklakaskín 
kpokgalhtawakga’

1.	 Xmakgawanika Plan de Ayala. 
	 Akxní kata 1910 lunichalhuwa natalan ti xkatsikgó lantla 

tsokgnankán chu lantla kgalhtawakgakán kkimpaiskán, 

¿lantla chu katsikgolh skunin xlak kakiwín tu lichiwinanit 
Plan de Ayala?

2.	 Kalaksaktit chatam mintakgalhtawakganikán wanti nale-
kgalhtawakga Plan de Ayala chu kaskinikgotit makgapit-
sin lakampi aktanks nakgaxmatkgó.

3.	 Kalakapastaktit tu lanit makgasa, pi wi ti likgalhtawak-
ganikgólh kapsnat amakgapitsin ti nikatsikgo lantla 
kgalhtawakgakán. ¿Pi wi kawá ti nixakgatakgsa tu xle-
kgalhtawakganimaka, pi skilh kawá pi amakgtam xlek-
galhtawakganipalaka? ¿Pi kawa skan xtalekgalhtawakgá 
ima kapsnat chu alistalh makxtam xlekgalhchiwinank-
gokan tu xakgatakgsnikgokan? Kalakapastaktit pi wanti 
xkgaxmatmakgolh nilaxtsokgnankgó. 

4.	 Kalikgalhtawakgaw chu tu talhkatawalanit kPlan de Ayala. 
Kxlitsukun lichiwinan pi wa ima Plan “wa xlakan kaman xalak 
Estado Morelos wanti xmakgtanukgonit kpulachapat”. Kalichi-
winantit miliputamkán tikawá litapakawikgoy “xkaman estado 
xalak Morelos” chu tikawá “talatlawananin taropani”.

5.	 Katlawatit laktsu mintamakxtamitkán chu kalikgalhtawak-
gatit  xlipulaktm chu xlipulaktiy limapakgsín, chu katam-
pilhtittit tani tamapakawí mapakgsiná Madero. ¿Lantla 
xlakpuwanikgó Madero lizapatistas akxní lakgtsokgwalik-
golh Plan de Ayala? ¿Lantla xtayat xkgalhí wankan? ¿Piakg-
tamá xtalakapastaknikan lizapatistas lantla xlakpuwanikgo 
Madero  osu tilakgpalikgolh xtalakapastaknikán? Chu kum 
lakgpalikgolh xtalakapastaknikán ¿tuku kawá xpalakata? 
Katlawatit xatalhkawalín lakum tasiyú pakgalhú.

Wantu… Wantu… Tuxpalakata

Wantu xlakapastaknikgó 
Madero akxní 

lakgtsokgwalikgolh Plan 
de Ayala.

Wantu xlakapastakkgó 
akxní lakatsukulh 

lachapat tu wanikan 
Revolución.

Tu xpalakata 
lakgpalikgolh 

xtalakapastaknikán.

6.	 Kalamasiinitit tu lhkawalitit chu akgtama xaliwakxilhtin kal-
hkawalitit tani lakatin waka xatsitsakga pumakgatsokgni’.

7.	 Lata tapapitsinitantit kalikgalhtawakgapalatit xlipulak-
chaxán limapakgsín. Kalakapastakw pi skunin xlak ka-
kiwín xlak Morelos kin: ¿Tu xpalakata nalekgalhtawakga-
patanaw xlipulakchaxan limapakgsín tu talhkatawalanit 
kPlan de Ayala?. Kalalekgalhxakgatlitit mintakgalhtinkán 
chu kalaksaktit chatam wanti nalixakgatlikgó amakga-
pitsin wantu akgatakgsnitit xlipulakchaxán limapakgsín. 
Tlan nomá nalimalakatsikiyatit xatachiwin: “Tlan ktlawa-
yaw lantla lichiwinanit xlipulakchaxan limapakgsín xpa-
lakata…”

8.	 Wa ima Plan de Ayala tipalhuwa lichiwinan lantla tlan 
namakglhtinankgoy xtiyatkán skunin xlak kakiwín. Lichi-
winan pi wanti kgalhikgoy xkapsnatkan tlan namakglhti-
nankgoy xpukuxtukán. Kum kgalhikgó xkapsnatkán “tlan 
namalanankgó kxpukuxtukán”. ¿Lantla wan tu atipatiy na 
tlan namakglhtinankgoy xtiyatkán skunin xalak kakiwín?

Lantla tlan 
natamakgamakglhtinan tiyat

Wanti kgalhí 
xakapsnat

9.	 Miliputamkán kalakgtsokgwalitit tipatutu tu xpatsastala-
nima Plan de Ayala.

Xayitat takgalhtawakga

Xlitsukún 

Takatsí pi antá ima kMéxico luchalhuwa natalanin tinixkatsik-
gó lantla tsokgnankan chu lantla kgalhtawakgakán kxalawan 
tachiwín. Wa ima wampatan pi lunichalhuwa ti tlan xtsokg-
nankgó chu xkgalhtawakgakgó. ¿Lantla kawa chu makgawa-
nika Plan de Ayala tani xlamakgolh skunin xalak kakiwín?

1.	 Kamilichatunukan kalakgtsokgwalitit tu xlama akxní lak-
gtsokgwalikanit Plan de Ayala. Kamaklakaskintit kmin-
tatsokgnikán ima tachiwín tu talhkanit pakgalhú:

Porfiriato – Plan de San Luis – Xlakgamakglhtika xtiyatkán 
– Revolución Mexicana – Francisco I. Madero – Skunin xalak 
kakiwín – Wanti kaxatlankaliya mapakgsiná’ – Morelos – 
Xlaksakka mapakgsinanín – Akxní matankganuwalikgólh 
xlikankán lizapatistas – Emiliano Zapata – Xpuspitka tiyat.

2.	 Kalikgalhtawakga tu talakgtsokgtawalanít.

lantla xlatalaliinkgó skunin 
xalak kakiwín chu tlanka mapukuxtunanín

Akxní ksputat lata xtlawama kata akgtam milh akgtu-
junsiento chu xtsukut akgtam milh akgtsayansiento, 
lata makgatsankgakgolh xtiyatkán kachikinín chu lata 
lhuwankgoka, lilakatsukulh kaxayitat kilkhtamaku tas-
kujut kxpukuxtukan malananín. Lata chalh kata 1870 
xtamakgalanankú kkakiwín, xakchankú liwat chu naxli-
takgkgatsí xtatlajakán latmanin kputaskujut. Lata chalh 
kpumapakgsín Porfirio Díaz makglhtikgolh xkataxawa-
tkán limaxkganín ti xkgalhikgó xtiyatkán kaxalimaka-
tam, wa ima tlakg litaliwakilh talimaxkgat. Lata chalh 
kata 1910 nelh luchalhuwa limaxkganin xkgalhikgó 
xtiyatkán. Key watiyá xlitamakgtakgalhkgó tu xtlajak-
gó kxputaskujutkán, chu akxní xmakgalakgoy xtacha-
nankan nelh lhuwa xtastokga, nelh luxakchanikgó. 

Friedrich Katz, “El campesinado en la revolución mexicana de 
1910”, El Trimestre político, vol. 1, núm. 4, abril de 1976, p. 119. 



3.	 ¿Tuxpalakata xlakaskinka tu lichiwinaw lakampi tlakg 
naakgatakgsaw lantla lakatsukunit xtakgatsankgatkán li-
zapatistas kMorelos?

4.	 Antá ima kkapsnat talichiwinan Plan de San Luis, wantu 
malakatsikilh Francisco I. Madero. ¿Pixlakaskinka kawa 
ima Plan tu malakatsikinit Madero lakampi namaklakas-
kinkgoy skunin xalak kakiwín xalak Morelos? ¿Pinakawa 
tatakgsa tu lichiwinanit Plan de San Luis kPlan de Ayala?

5.	 Tlan pulaktati namapapitsiyaw ima Plan de Ayala. Xlipu-
laktam limin xlikilhmaktam limapakgsín; xlipulaktiy limin 
xlikilhmaktiy chu nalimin xlikilhmakkitis limapakgsín; 
xlipulaktutu limin xlipulakchaxán hasta xlipulakkawitu 
limapakgsín, chu xlipulaktati limin xlipulakkawitu hasta 
xlipulakkukitsis limapakgsín. 

6.	 ¿Lantla wix akgatakgsa ima pulakatanu tachiwín? Kaxali-
wakxilhtin kawaw, lakum lichiwinán xlipulaktam antani 
talhkatawalanit xlikilhmaktam limapakgsín. Tlan max na-
taliakgatakgsa pi “wa lilakatsukunit Plan de Ayala osu wa 
likilhtsukunit”.

7.	 Antá kxli kilhmakkitsis chu kxlipulakkukitsis limapakgsín 
talichiwinan nitlan tayat wantu lakgmakgankgolh lizapa-
tistas, chu nachana litam natalhkatawalanit xatlan tayat tu 
luxlakgatikgó tixmakgtakgatsankgamakgolh kpulachapat 
skunin xalak kakiwín. ¿Tu tayat talakgmakgan chu tunta-
yat tapaxki?

8.	 Katampilhtittit tani lichiwinan tu lanit makgasá chu ti 
xlamakgolh makgasá’. Katalikgalhchiwinankgó mintak-
galhtawakganín tu tampilhtittit. Kalikgalhchiwinantit 
pixmaklakaskinka kawa natalichiwinan tu lanit makgasá’ 
akxni talakapastaka tu nataliskuja tu aku mimacha kilhta-
makú’?

